
Gwlân y Ffabrig Gwych 
Syniadau ymchwilio 

CA2u 

Mae dillad sy’n cael eu gwneud o ddeunyddiau synthetig fel polyester angen tanwyddau ffosil i’w 

cynhyrchu tra bod gwlân yn cael ei dyfu’n naturiol ar gefn dafad yn yr un ffordd ag y mae blew yn tyfu 

ar ein pennau ac felly’r unig bethau sydd angen i ni eu cynhyrchu yw glaswellt a dŵr. ! Oeddech chi'n 

gwybod bod cneifio dafad yn union fel ni yn cael torri gwallt ac nid yw'n brifo'r defaid? Mewn 

gwirionedd, mae’n broses bwysig iawn sydd ei hangen i gadw defaid yn iach. Byddwn yn dysgu mwy am 

hyn yn ogystal â rhai o briodweddau gwlân yn ein gwers fyw ond mae hyd yn oed mwy i’w archwilio! 

Rhowch gynnig ar yr ymchwiliadau hyn i ddysgu mwy am briodweddau gwlân y ffabrig gwych! 

 

 

Cofnodwch a thrafodwch eich canfyddiadau. 

Diogelwch: Mae’n rhaid i dymheredd y dŵr fod yn is na 50°C. 

Sicrhewch bod oedolyn yn bresennol pan yn gweithio gyda 

dŵr poeth  

 

Amcanion dysgu: 

• Cynllunio ymholiad gwyddonol i ateb cwestiwn. 

• Adnabod a rheoli newidynnau. 

• Cofnodi data a chanlyniadau. 

• Cymharu defnyddiau bob dydd ar sail eu priodweddau. 

• Rhoi rhesymau, yn seiliedig ar dystiolaeth o brofion cymharol a 
theg, dros y defnydd penodol o ddeunyddiau bob dydd. 

 

1. Ymchwiliad ynysiad thermol: 

Offer: 

Ymchwiliad 1: 

• Biceri 

• Ychydig o wlân wedi ei wau / ffeltio 

• Ychydig o ddefnydd synthetig 

• Dŵr poeth 

• Thermomedr/ cofnodydd data 

Sut mae priodweddau ynysiad gwlân yn cymharu gyda ffabrigau synthetig (gwneud)? 

Cynllunio eich ymchwiliad: 
Newidyn yw unrhyw beth a all effeithio ar y canlyniadau yr ydym yn eu harsylwi neu'n eu mesur. Mae prawf teg yn ymchwiliad 
dan reolaeth sy'n cymharu dau beth. Er mwyn i brawf fod yn deg, neu wedi'i reoli'n dda, mae'n rhaid i ni sicrhau mai dim ond 
un peth (neu newidyn) sy'n cael ei newid a bod popeth arall a allai effeithio ar ein canlyniadau yn cael ei gadw'r un peth. 

Yn eich ymchwiliad, byddwn yn cymharu faint o wres sy'n cael ei golli o ficer/myg o ddŵr poeth wrth ei lapio mewn 
deunyddiau naturiol a synthetig. Byddwn yn newid a yw'r ffibr yn naturiol neu'n synthetig, felly y math o ffibr yw ein newidyn 
annibynnol. Y newidyn rydyn ni'n ei fesur (neu newidyn dibynnol) yw'r swm y mae'r tymheredd yn ei newid. 

Cynlluniwch eich ymchwiliad gan ddefnyddio tabl fel hyn:  

Fy nghwestiwn ymchwiliad  

Pethau fyddai’n cadw yr un fath (neu rheolydd) 
 

Un peth byddai’n ei newid (y newidyn annibynnol)  

Beth fyddai’n ei fesur (y newidyn dibynnol)  

Fy rhagfynegiad  

Beth i’w wneud: 

• Defnyddiwch eich dysgu o’r wers fyw i feddwl am gynefin dafad a’r priodweddau sydd eu hangen ar eu cnu gwlanog 

i’w helpu i oroesi yno. Gwnewch ragfynegiad: ydych chi'n meddwl y bydd y gwlân neu'r deunydd gwneud yn well 

ynysydd? 

• Lapiwch 2-4 bicer mewn defnyddiau gwahanol (e.e. gwlân wedi ei wau neu ffeltio, nylon, acrylig neu polyester). 

• Yn ofalus, mesurwch yr un maint o ddŵr poet hi bob bicer a gadewch nhw yn yr un man. 

• Mesurwch dymheredd cychwynol pob un gan ddefnyddio thermomedr a rhowch gaead ar bob bicer. 

• Ar ôl amser penodol (e.e. pob pum munud) mesurwch y tymheredd ym mhob bicer gan ddefnyddio thermomedr neu 
gofnodydd data. 

Amcanion dysgu: 

• Cynllunio ymholiad gwyddonol i ateb cwestiwn. 

1. Ymchwiliad priodweddau gwrth-ddŵr: 

Offer: 

Ymchwiliad 2: 

• Silindrau mesur 25ml  

• Twmffat hidlo 

• Cylchoedd 10 cm o bedwar gwahanol 

ffabrig fel gwlân, cotwm, nylon ac 

acrylig 

 Sut mae priodweddau gwrth-ddŵr gwlân yn cymharu gyda ffabrigau synthetig (gwneud)? 

Cynllunio eich ymchwiliad: 

Defnyddiwch eich dysgu o’r wers fyw i feddwl am gynefin dafad a’r priodweddau sydd eu hangen ar eu cnu gwlanog i’w 
helpu i oroesi yno. Gwnewch ragfynegiad: ydych chi'n meddwl y bydd y gwlân neu'r deunydd gwneud yn fwy gwrth-
ddŵr?  

Cynlluniwch eich ymchwiliad gan ddefnyddio’r templed cynllunio uchod. Meddyliwch am pa newidynnau fydd angen 
i chi eu rheoli, newid neu fesur a sut byddwch yn gwneud hyn.  

 
Awgrym o ddull: 

• Rhowch dwmffat hidlo ym mhob un o bedwar silindr mesur 25 ml. 

• Torrwch gylchoedd 10 cm o bedwar ffabrig gwahanol fel gwlân, cotwm, nylon, acrylig. 

• Plygwch pob cylch ffabrig yn ei hanner ac yn ei hanner eto mewn ffordd tebyg i bapur hidlo a rhowch un ym mhob 
twmffat. 

• Ychwanegwch 40 ml o ddŵr i bob ffabrigyn ei dro ac amserwch pa mor hir mae’n gymryd i 20 ml ddiferu trwyddo. 

• Teimlwch pob ffabrig a thrafodwch / cofnodwch eich canfyddiadau. 

 
Eich canlyniadau: 

Beth rydych chi’n ei sylwi am briodweddau ynysiad thermol a gwrth-ddŵr y ffabrigau naturiol a gwneud? Allwch 

chi feddwl am ffyrdd eraill o ddefnyddio’r ffibrau rydych wedi eu hymchwilio? Sut gall eu priodweddau fod yn 

ddefnyddiol?  

Cysylltiadau â’r Cwricwlwm: 

 

Rwy’n gallu defnyddio fy ngwybodaeth a’m dealltwriaeth i ragfynegi effeithiau fel rhan o’m hymchwiliadau 
gwyddonol. 

Rwy’n gallu archwilio a disgrifio priodweddau defnyddiau, a chyfiawnhau’r defnydd a wneir ohonyn nhw. 

